
Эшне башкарды :
Яңа Чишмә муниципаль районы 
Шахмай гомуми урта белем бирү мәктәбенең

4 нче сыйныф укучысы 

Мирьякупов Рәшит Рәис улы 

Җитәкче:

Яңа Чишмә муниципаль районы 

Шахмай гомуми урта белем бирү мәктәбенең 

башлангыч сыйныф укытучысы 
Салахова Гөлфия Әсхать кызы

Эчтәлек
Кереш---------------------------------------------------------------------------------------------------------3

Төп өлеш

Бүлек I. Салават күпере искиткеч могҗиза.

1.1.   Башлангыч сыйныф укучылары арасында сораштыру үткәрү.        ------------------3
1.2.   Бераз тарих.                               ----------------------------------------------------------------4
1.3.   “Салават күпере” табигать күренешен эзләнеп өйрәнү ---------------------------------5
1.4. Белгеч белән әңгәмә..  ---------------------------------------------------------------------------7
Бүлек II.  Тәҗрибә үткәрү һәм эзләнү нәтиҗәләре.

2.1.Беренче тәҗрибә  -------------------------------------------------------------------------------------8
2.2. Икенче тәҗрибә  -------------------------------------------------------------------------------------9
2.3. Өченче тәҗрибә     -----------------------------------------------------------------------------------9
2.4. Дүртенче тәҗрибә ----------------------------------------------------------------------------------10
Йомгаклау------------------------------------------------------------------------------------------------11
Мәгълүмат алу һәм иллюстрация чыганаклары-------------------------------------------- -12
КЕРЕШ.

Табигатьнең иң сокландыргыч могҗизаларының берсе – салават күпере. Аңа багышлап күпме шигырь, табышмак,  җыр, картиналар иҗат ителгән; ул  матурлыгы һәм серлелеге белән үзенә әсир итә: кинәттән күк йөзенә дуга сызган кебек барлыкка килә, һәм әкрен генә сүнә, әйтерсең еракка космик киңлекләргә оча.  Ләкин ни өчен соң без күк йөзендә салават күперен бик сирәк күрәбез? Сыйныф бүлмәсендә салават күпере бәйрәме үткәрсәң, яки әнигә 8 март бәйрәменә салават күпере бүләк итсәң ничек шәп булыр иде! Менә шулай итеп миндә проблема туды, һәм мин аны тикшерү һүм эзләнүләр нәтиҗәсендә чишәргә булдым.
Гепотеза: Салават күперен үзең барлыкка китереп башкаларга бүләк итеп була.
Актуальлеге: Могҗизаны чынбарлыкка әйләндерү, оригиналь бүләк.
Максат: Салават күперен өй шартларында барлыкка китерү. 
Бурычлар: 
 - табигать күренеше булган “салават күперен” эзләнеп өйрәнү   

 - салават күперен барлыкка китерүче шартларны билгеләү     

 - салават күперен барлыкка китерү буенча тәҗрибәләр үткәрү. 

 Эзләнү-тикшеренү  методлары :

· Теоретик материалны өйрәнү.
· Интернет челтәрендә эш.
· Укучылар арасында сораштыру. 
· Белгеч белән әңгәмә. 
·   Салават күперен барлыкка китерү буенча тәҗрибәләр үткәрү 

Эзләнү-тикшеренү эшенең планы: 

1. Башлангыч сыйныф укучылары арасында сораштыру үткәрү. 

2. Бераз тарих. 

3. “Салават күпере” табигать күренешен эзләнеп өйрәнү.  
4. Белгеч белән әңгәмә.  
5. Салават күперен барлыкка китерү буенча тәҗрибәләр үткәрү. 
6. Нәтиҗә ясау. 
ТӨП ӨЛЕШ.

БҮЛЕК I.     Салават күпере – искиткеч могҗиза.
1.1 Башлангыч сыйныф укучылары арасында сораштыру үткәрү.        

Үземнең эзләнү эшен мин иң беренче сыйныфташларымны һәм дусларымны сораштырудан башладым. “Сез салават күпере турында нәрсәләр беләсез” дигән сорауга алар болай дип җавап бирделәр:

 -  ул җиде төстән тора (17 укучы.)

- салават күпере дуга формасында (10 укучы)

- яңгыр һәм кояш белән бергә була  (5 укучы.)

Салават күперенең табигатен төгәл генә итеп берәү дә әйтә алмады, ләкинбарысы да минем аңлатуымны сорадылар. Мин тагын да дәртләнебрәк өйрәнергә керештем.
1.2. Бераз тарих. 

         Меңәрләгән еллар буе кешеләр күк йөзендә салават күперен күзәтәләр. Ләкин бары тик 1611 елда гына архиепископ Антонио Доминис салават күперенең гомуми тасвирламасын бирә.  Тәҗрибә күзәтүләре нигезендә ул салават күпере тамчының эчке өслегеннән кайтарылу һәм ике тапкыр сыну нәтиҗәсендә (тамчыга кергәндә һәм чыкканда) барлыкка килә дигән фикергә килә. Аның болай аңлатулары библия аңлатуларына каршы килә. Шуңа да моның өчен ул чиркәүдән читләтелә һәм үлем җазасына хөкем ителә. Ә барлык кулъязмалары яндырыла. 1637 нче елда Рене Декарт беренчеләрдән булып салават күпере күренешенә фәнни яктан тулы тасвирлау бирә. Декарт салават күперен кояш нурларының төшә яңгыр тамчыларында                                        сындырылуы һәм кире кайтарылу      законнары нигезендә аңлата. 30 елдан соң, Исаак Ньютон  Дисперсия законын ачкач, Декартның теориясен тулыландыра. Салават күперенең табигате моннан      300 еллар элек ачылган булган икән!                                                                                                                                                         

Антонио Доминис               Рене Декарт                        Исаак Ньютон

1.3. “Салават күпере” табигать күренешен эзләнеп өйрәнү.

 1) Салават күпере ничек килеп чыга? Салават күпере кояш
 нурларының атмосферада очып торучы яңгыр яки томан 
тамчыларында сынуы аркасында барлыкка килә.
2) Ни өчен салават күпере 7 төсле? 

 Су  тамчылары нурларны төрлечә һәм төрле төстә тайпылдыралар,
 нәтиҗәдә ак яктылык спектрга тарала. Әлеге күренешне  яктылык барлыкка китерә. Күзәтүчегә һавада әйләнәләр (дугалар) буенча төрле төстәге яктылык чыга кебек күренә. Әлеге күренеш дисперсия дип атала. Беренче булып Исаак Ньютон 7 төсне сайлаган дип уйлыйлар. Ул башта 5 төсне генә (кызыл, сары, яшел, зәңгәр һәм шәмәхә) аерган. Ләкин соңыннан тагын бер төсне (кызгылт сары) күрә, һәм моны шайтан вәсвәсәсе дип санап (алтыны ул шайтан саны дип уйлаган), саналган алты төскә тагын берне өстәгән (индиго). 
[image: image6]
Балачактан ук без салават күпере төсләрен  истә калдыру өчен төрле әйтемнәр беләбез:

Каждый Охотник  Желает Знать Где Сидит Фазан
Как Однажды Жак – Звонарь Головой Сломал Фонарь         

Крот Овце, Жирафу, Зайке Голубые Сшил Фуфайки            
3) Ни өчен соң салават күперен без дуга формасында күрәбез, ә мәсәлән вертикаль туры полоса формасында түгел? Чынлыкта, салават күперен,  күзәтүче һәм кояш аша үтүче  туры сызыкка “киертелгән”  гигант “тәгәрмәч” итеп карарга була. Су тамчылары формасы  салават күперенең формасын китереп  чыгара.  Ә  су тамчылары   түгәрәккә якын формада. Тамчы аша үтеп  сындырылган нурлар бәйләме күзәтүчегә карата төрле төстәге берсе эченә икенчесе киертелгән воронка барлыкка китерәләр. Тышкы воронка кызыл төстә, ә соңгысы шәмәхә төстә. Димәк, һәрбер аерым тамчы тулы бер салават күпере барлыкка китерә.
Шулай итеп, “салават күпере” табигать күренешен  эзләнеп өйрәнү нәтиҗәсендә мин мондый нәтиҗәләр ясадым - салават күпере барлыкка килсен өчен кирәкле шартлар булып кояш нуры , су тамчылары тора.                                                        

Тамчы эчендәге төрле кайтарылу өчен әлеге почмак төрле зурлыкка ия. Беренче кайтарылуга беренчел күпер, ә икенчесенә икенчел һ.б. туры килә. Беренчел салават күпере - иң яктысы, ул тамчыдан күпчелек яктылыкны алып китә. Зуррак дәрәҗәле салават күперен гадәттә күреп булмый, чөнки ул бик көсез.
4) Ни өчен без кайвакыт ике катлы салават күперен күрәбез?

Салават күпере барлыкка килү схемасы
1) сферик тамчы
2) эчке чагылыш
3) беренчел салават күпере
4) сыну
5) икенчел салават күпере
6) керүче яктылык нуры
7) беренчел салават күпере барлыкка килгәндә нурлар юлы
8) икенчел салават күпере барлыкка килгәндә нурлар юлы
9) күзәтүче
10) беренчел салават күпере ясалу өлкәсе
11) икенчел салават күпере ясалу өлкәсе
12) тамчылар болыты  
1.4. Белгеч белән әңгәмә.         

Салават күперен өй шартларында  барлыкка китерү ысулларын  белү өчен мин мәктәбебезнең физика укытучысы Кәбиров Илшат Тәбрис улы белән очраштым.  Ул минем тапкан нәтиҗәләремне раслады һәм тагын бер кирәкле шартны өстәде: Салават күперен күрү өчен, өченче бик кирәкле шарт:

-күзәтүченең  дөрес урнашуы.

  Бары тик  күзәтүче кояш (яктылык чыганагы күзәтүче артында булырга тиеш) белән яңгыр (яңгыр күзәтүче каршысында булырга тиеш) арасында булганда гына  салават күперен күзәтеп була! Кояш үзенең нурларын җибәрә, нурлар яңгыр тамчыларына эләгеп спектр барлыкка китерәләр. Бу вакытта кояш, безнең күзләр һәм салават күперенең үзәге бер туры сызыкка туры килергә тиешләр! 
Әгәр кояш безнең түбәдә (югарыда) икән, мондый туры сызык үткәрү мөмкин түгел. Менә ни өчен салават күперен иртәнге якта яки кичкә авышкач кына күрәбез. Иртәнге салават күпере кояшның көнчыгышта булуын, ә яңгырның көнбатышта явуын аңлата. Төштән соң күренгән   салават күпере исә киресенчә - кояшның көнбатышта, ә яңгырның көнчыгышта икәнен күрсәтә. 
Кәбиров Илшат абый миңа салават күперен барлыкка  китерү тәҗрибәсе өчен өчен нәрсәләр алырга кирәклеген күрсәтте. Спектограф аша салават күпере төсләрен карадым.
                        [image: image9.jpg]



БҮЛЕК II. Салават күперен барлыкка китерү буенча тәҗрибәләр үткәрү.
2.1. Беренче тәҗрибә.

1 адым. Сыйныф бүлмәсендә  яктылык чыганагы булып тәрәзә аша төшүче кояш нурлары файдаланылды.
2 адым. Су салынган таз эченә мин көзгене  кояш нурлары төшеп торырлык итеп  урнаштырдым. 
3  адым.  Яктылык нуры көзгегә төште һәм стенага кайтарылды.  Шуның өстенә мин көзгенең авышлыгын  идарә иттем.  

Стенада салават күпере барлыкка килде!
Өй шартларында салават күперен мин башка ысуллар кулланып китереп чыгарырга уйладым. Монда инде миңа дәү әти үзенең киңәшләре белән ярдәм итте. Чәнки ул 30 елдан артык мәктәптә физика укыткан. 
2.2. Икенче тәҗрибә.
Дәү әти миңа копрон лента ярдәмендә дә салават күпере төсләрен күреп була диде.  
1 адым.  Ак лента алырга.
2 адым.   Аны күз белән яктылык чыганагы (лампочка) арасына урнаштырырга.
      3 адым.  Лентаны төрлечә боргаларга. 
                                      [image: image11.jpg]



Лампочка тирәсендә салават күпере барлыкка килде!
2.3 Өченче тәҗрибә.
1 адым. Җыр дискосы алабыз.
2 адым. Дискка лампочка яктысын төшерәбез.

3 адым.  Дискны кулда боргалап салават күпере төсләрен “тотабыз”

2.4. Дүртенче тәҗрибә.
   Җәй көне мин яшелчәләргә шлангадан су сиптергәндә еш кына  һавадагы су тамчылары тирәсендә салават күпере күрә идем. Шуны күздә тотып мин моны үзебезнең мунчада эшләп карарга булдым. Ләкин бу тәҗрибәдә мин салават күперен  барлыкка китерә алмадым. Дәү әти бу уңышсызлыкны болай аңлатты:

Беренчедән,  яктылык күзәтүченең  артыннан төшәргә тиеш, икенчедән, кирәкле авышлыкны барлыкка китерү өчен монда урын аз.

ЙОМГАКЛАУ

Нәтиҗәләр ясау.
Шулай итеп, мин салават күперен үзең барлыкка китереп башкаларга бүләк итеп була дигән фаразлауларым дөрес булып чыкты - гипотезам расланды.
Минем сыйныф бүлмәсендә ясаган тәҗрибәм чын бәйрәмгә әйләнде! 
Ә инде әниемне 8 март бәйрәме белән котлавым -  бик күңелле килеп чыкты. 

       Борынгыларның ышануларыннан мондый әйтем сакланган: янәсе,  салават күперенең җиргә кереп киткән турысыннан  бер чүлмәк алтын казып алырга мөмкин. Ә инде тормышта бик уңышлы һәм бәхетле булу өчен бер генә тапкыр булса да салават күпере астыннан яланаяк үтәргә кирәк икән! 
       Тормышта уңышлы булыгыз һәм могҗизаларга ышаныгыз! 
   Мәгълүмат алу һәм иллюстрация чыганаклары:
Әдәбият:

Большая энциклопедия знаний

Потому. ру – детская энциклопедия

“Кем ул? Нәрсә ул?”
Интернет - сайтлар:

http://www.encyclopedia.ru/ - “Мир энциклопедий” — русскоязычные энциклопедии.

http://ru.wikipedia.org/
http://lifeglobe.net/
http://www.sveticvet.ru/
Иллюстрацияләр: 

http://www.epwr.ru/quotauthor/517/4.jpg - Рене Декарт

http://www.phenomenonsofhistor…
http://www.library.yale.edu/slavic/croatia/history/history.html -Антонио Доминис
http://www.sciencephoto.com/images/download_wm_image.html/ - Исаак Ньютон
http://physiclib.ru/books/item/f00/s00/z0000007/st005.shtml-  модель радуги

Шәхси фотографияләр.

		яңгыр һәм кояш белән бергә була

		салават күперенең  табигате



җавап биргән укучылар саны

1

				җавап биргән укучылар саны

				Для изменения диапазона данных диаграммы перетащите правый нижний угол диапазона.






